GALICIA BONITA – CAPÍTULO 3 (Dositeo – BOIMORTO – Tirar un galpón e arranxar outro)
Docu-show – 50 min

1. 40-50 seg INTRO-MONTAXE CON OFF:  RODAR RECURSOS DO SEU ENTORNO. Unha intro con voz en off falará de Boimorto e do seu interior. 

“Hoxe, en Galicia Bonita, Rosa e o seu equipo chegarán á comarca de Arzúa, concretamente a Boimorto. Ademáis de acoller unha etapa do Camiño de Santiago, as fertis terras de Boimorto, onde medran enormes plantacións de millo; son coñecidas por ser as terras natais da artista Luz Casal e por suposto o festival veraniego que leva o seu nome. Pero Luz non é a única estrela no firmamento de Boimorto; outros dous ilustres personaxes habitan as súas terras: o bo de Dositeo e o molesto galpón que ocupa o seu terreo.”
2. 15 min. CHEGADA A CASA DE DOSITEO E PRESENTACIÓN DO PROBLEMA

Rosa sube polo camiño para a casa. Polo camiño olla o muro medianero a bloque vista que divide a casa en ruinas do solar do lado. Rosa asoma a cabeza polo muro e chama. Dositeo aparece pola porta da vivenda (chamarémoslle vivenda á casa que non é de pedra e casa de pedra á outra) e lle di que veña polo portal que xa sae. Antes de comezar a conversa Rosa deberá dicirlle a Dositeo que lle sorprende que a chamara a verdade porque a primeira impresión da casa é bastante boa. Que aínda que ten algunha cousa que mellorar a verdade é que ten un frente moi bonito cun tradicional muro de pedra. Entón Dositeo dille que verdadeiramente ten un problema de espazo para toda a familia (cóntalle que se xuntan moitísimos no verán para comer, herdanza dos pais fai 14 anos e reunións familiares e que quería recuperar o galpón para un uso máis de ocio (OLLO: Deixar claro que é unha herdanza de moitos irmáns e que non pode tomar decisión el só). Rosa dille que agora imos velo pero que nese frente tamén se pode facer algunha cousiña para melloralo: “Arrancáchedes cuns piares de pedra moi bonito do lado dereito e logo pasáchedes a uns de aluminio verde. E no medio temos estas dúas columnas recebadas e un portal doutra cor. Creo que, se os cartos o permiten, poderiamos unificar este frente en pedra ou en madeira. (en vez de caer na reunión cos axudantes cae cando se atopan todos os problemas (leñeiro que se ven abaixo, Dositeo que non deixa arrancar a obra, etc.))
De camiño ao galpón Rosa observa unha bañeira no chan do terreo e pregúntalle a Dositeo qué fai iso aí (fálalle de que os seus pais tiñan vacas e quedou aí por se se usaba para algo). Rosa rise “despois de 14 anos aínda pensas que pode ter uso? Pois haberá que darlle algún uso logo…” Rosa olla o galpón con Dositeo e el lle comenta que aí gardaban o tractor para recoller o millo pero agora xa non teñen tractor (para obviar o do tractor penso que pode dicir que llo presta un veciño para a recolleita e listo). Rosa coméntalle que claro para ese uso é o galpón pero que verdadeiramente senón ten ese uso xa, ao mellor sobra o galpón. 

CONFESIONARIO DOSITEO: “A qué se refire Rosa con que sobra o galpón???”
CONFLICTO DE DOSITEO: Dositeo debe parecer un home inseguro. Durante todo o comezo da obra e demolición das paredes do galpón, Dositeo debe dubidar ata o punto de case case parar a obra por medo a estar a tomar unha decisión incorrecta. 

Dositeo sorpréndese da decisión de Rosa: “¿Tirar o galpón?????? Eu tiña pensado adaptalo como fin de semana ou algo…” . Rosa: “Home, se xa non tedes tractor e tedes outro galpón aí atrás para gardar a ferramenta para que queredes dous galpóns.? Hai unha idea de ter galpóns e alboios para gardar cousas pero senón ten uso é mellor aproveitar o espazo”
CONFESIONARIO DOSITEO: “Tirar o galpón… A verdade é que non agardaba algo así… Isto teño que consúltalo coa familia”

 Dositeo dille que deberá consultar isto cos seus irmáns porque non esperaba unha decisión así (ficcionar logo chamada teléfono, simplemente recursos sobre off, non creo que quede ben esta conversa falseada…). Rosa comenta que haberá que retranquear algo o espazo dos cans e aproveitar ese espazo para o cenador. Ademáis fai fincapé no fibrocemento lateral. “Típico das construcións galegas é colocar as pranchas de fibrocemento de calqueira maneira. Pódense utilizar para protexer do auga ben colocadas pero nunca como elemento estrutural. Iso fóra!”

INTERCALARASE MÁIS CONFESIONARIOS DE DOSITEO CON MOITO MEDO: Esta muller dame un pouco de medo… Quere desfacerse de todo. Eu só quero aproveitar un pouco máis o espazo non tirar con todo. A ver que din os meus irmáns…

Rosa plantexa un cenador totalmente de madeira cunha cuberta soportada tamén en vigas de madeira e un tellado da hostia (os axudantes tíranlle todo na reunión e se tira só un lateral e o tellado vai con panel sándwich e tella)). Tamén plantexará un chan de madeira. OLLO: Ao final da obra Rosa pedirá explicacións sobre o chan de madeira e diranlle que non foi posíbel que os problemas do leñeiro atrancaron moito a obra e non chegaron a facer o chan previsto e finalmente a sorpresa para Rosa será que entre Carlos, Javier e Olalla; botaron unha soleira de formigón cunhas pedras).

Rosa debe facer fincapé en que esa é a súa idea pero que logo a realidade é outra cousa: “Xa sabes como somos as arquitectas, na nosa cabeza imaxinamos todo moi bonito pero logo a realidade ponnos no noso lugar e temos que renunciar a moitas cousas; haberá que manter un equilibrio”
CONFESIONARIO DOSITEO: “buff, pois que non tire co galpón, así non temos que equilibrar nada…”

Diríxense cara a parte traseira da casa e Rosa confírmalle a Dositeo a súa opinión: “ves como é mellor tiralo? Apenas tes sitio para acceder á parte traseira. Este galpón o único que fai aquí é estorbar…”

CONFESIONARIO DE DOSITEO: A verdade é que o espazo é un pouco xusto… Pero non creo que faga falla tiralo…

Rosa e Dositeo vén o galpón traseiro e o leñeiro. Rosa queda namorada do leñeiro. Por iso só plantexa reforzalo aproveitando o que hai e acentuando certos lugares (isto provoca que cando se veña abaixo e haxa que facelo de novo, Rosa deba renunciar ao frente do peche) e o galpón plantexa enfoscalo. Ten que colocar a tella igual que a casa que é unha fermosa construción tradicional. Rosa pídelle a Dositeo ver o seu interior por se ese tellado soportará a tella. Está bastante abandonado o seu interior. Aínda así Rosa é optimista,”bueno, todas as trangalladas do galpón darriba podes darlle cobixo aquí”. Rosa observa un problema, as luces son moi amplas para soportar a tella pero como imos tirar o galpón  podemos recuperar un par de vigas para o galpón 2 (finalmente non se tira o galpón 1 e hai que engadir dúas vigas nese galpón 2). Dositeo dille: Bueno… Xa veremos se tiramos o galpón, eu teño que pregúntalo”. Tamén comenta que haberá que sustituir as pranchas do tellado que teñen amianto.
Tras deixar o galpón 2 Rosa coméntalle que hai que pintar esa parte traseira e observa un somier apoiado nunha árbore. Rosa cachondéase: “Bueno, isto non terás que consúltalo non? Qué fai este somier de resortes aquí???”

CONFESIONARIO DOSITEO: “Non oh, o somier ese pode tiralo se quere, estaba aí por se facía falla…”

Seguindo a ruta pola parte traseira Rosa dille a Dositeo que cambiarán esas portas de madeira da cuadra e rematan a visita na vivenda e no muro medianero. 

Alí Rosa dille que a casa está moi bonita pero ten detalles que habería que arranxar e que decida dunha vez se quere aferrarse a ese galpón ou que quere facer que non ten ningún valor arquitectónico, que é unha chapuza. Por último, dille a Dositeo que ese muro hai que enfoscalo que é o que primeiro que ela viu ao chegar á casa. Dositeo traga saliva… “Buff, é que é medianeiro, non sei o que me dirá o veciño…”. Rosa prántase pero con comprensión: “Dositeo tes que tomar decisións, se queres que isto quede ben tes que confiar no noso equipo e asumir certas responsabilidades”. Dositeo asinte como pode.
CONFESIONARIO ROSA: mencionará que é unha das vivendas máis coidadas que se atopou e que pode quedar todo moi fermoso pero que non ten claro se as dúbidas de Dositeo lle permitirán facer todo o que lle gustaría e que poden tirar por terra as súas propostas, que hai cousas aí que levan 14 anos sen tocarse por medo ao que poidan opinar os seus irmáns pero que se queren aproveitar o seu espazo Dositeo ten que mollarse”

3. 4 min. O PROXECTO – MONTAXE CON VOZ EN OFF

Vemos a Rosa no seu estudo (ficcionar estudo en calquera habitación se fai falta) escribindo e facendo planos no seu ordenador. Vémola tamén medindo e tomando todo tipo de notas e sacando fotos de varios elementos. Saca fotos tamén de cousas pequenas do terreo: o carro vello, os arados, somier, a bañeira, o peche dos cans, a caseta antiga, etc. (é importante, xa que todos estes elementos ensinarallos a Carlos e a Olalla). Nesta parte se incluirá un esquema en 3D que resumirá a obra que a Rosa lle gustaría facer.
IMPORTANTE: Neste primeiro proxecto Rosa debe plantexar o derrube do galpón 1, a construción dun cenador moderno de madeira, o enfoscado do galpón traseiro, a colocación da tella, o pintado traseiro, etc. Deste modo a obra irase de orzamento pero, sobre todo, de tempo (a obra de demolición é un traballo complicadísimo e cun gran trámite). 
4. 6 min. OS AXUDANTES-OBRADOIRO
Rosa reúnese con Javier, con Carlos e con Olalla. Alí plantéxalles o proxecto. Eles analízano mediante as fotos, planos e papeis. Como sempre é imposíbel, non se pode facer todo isto. Javier páralle os pés a Rosa, coa colaboración do resto dos axudantes: “pero Rosa, ti ben sabes o que implica unha demolición. Require de permisos engadidos e converte a obra nunha obra maior, é inviable nunha semana”. Rosa asinte apoiándose en que a Dositeo tampouco lle facía moita graza (aínda que recalque que ese galpón non vale para NADA) pero reforzase en que como mínimo esa parede lateral hai que tirala e retranquear un pouco todo porque ocupa moito espazo. Javier ve iso de mellor maneira. 

Rosa plantexa: De todos modos senón tiramos o galpón, tampouco ten moito xeito a idea que eu plantexaba de facer todo un cenador de madeira.


Carlos entra na conversa e dille que bueno, que todo de madeira non pero que quizáis o frente si que pode quedar moi bonito. A Rosa parécelle boa idea e plantexa engadir un vidro a media altura para darlle sensación de amplitude. Reforza a idea que si que deberían manter o chan de madeira para conservar ese aspecto enxebre acorde co leñeiro que está ao lado. Que a vista frontal vai ser toda de madeira e pode quedar moi bonito de todos modos.

Parécelle xenial a idea pero é prudente: Carlos, tamén hai que REFORZAR o leñeiro. Ten unha madeira algo deteriorada pero deberíamos plantexar reforzarlo para conservar ese aspecto tradicional. Eles responden: Bueno se o tellado finalmente faise con tella e queda todo acorde, pensamos que pode sobrar tempo para recuperar o leñeiro sen problema.

Olalla ve con bos ollos o replantexamento da obra: “co tempo e os cartos que utilizaríamos na demolición e nova construción podemos recuperar moitas cousas e deixar ese galpón moi bonito”. Hai que decorar moi ben ese cenador. Olalla plantexa a posibilidade de facer unha barbacoa ou algo así para que poidan disfrutar moito máis do lugar.


Rosa coméntalle que hai que buscar unha solución para os cans. Que van ter reducido o espazo e que actualmente para que non lles chova e teñan onde refuxiarse teñen unha entrada ao Galpón 1, pero que evidentemente tras recuperar o galpón como un espazo de ocio non van ter os cans aí dentro (ISTO É IMPORTANTE, será a sorpresa final, onde están os cans, onde están os cans e de repente teñen un acceso ao galpón 2 igual que o tiñan ao 1)
Rosa recorda o frente do peche con Javier e con Carlos. Deberiamos unificar ese frente cos piares de pedra da dereita e coa madeira do galpón e reparar ese portal.  “Están ben, pero deberíamos unificalos co resto do aspecto tradicional que ten toda a vivenda. (na metade da obra cae por culpa dos problemas (leñeiro que cae, Dositeo, etc.)

Rosa pide tamén as portas laterais da cuadra e o muro medianeiro. Ao falar do muro medianeiro Rosa fai unha última advertencia: “Pedirei os permisos pero nesta obra, os principais permisos que temos que pedir son aos donos da casa. Teñen moitas dúbidas constantes e penso que podemos ter algún problema con ese carácter tan indeciso” (PROBAR A GRAVALO, PERO AO MELLOR ANTICIPA MOITO A TRAMA)

Finalmente Rosa acaba convencida e todos comprométense co calendario establecido. Rosa: “Como sempre, unha semana eh!” Todos: “Unha semana, tranqui”

5. 2 min. O ESQUEMA NOVO
Recompoñerase o esquema coa nova obra a realizar. 
GALPÓN 1 recuperado con vidro e madeira

Reforzar leñeiro

Muro medianeiro

Portas cuadra

Frente do peche e portal

Enfoscado galpón 2

Tella en todo
Recuperar elementos
6. 4 min. OS PERMISOS – CONCELLO DE BOIMORTO . Politiqueo
Veremos a Rosa realizar o trámite de entrega do proxecto no concello e Rosa falará co político de turno acerca das recuperacións feitas no concello. Ademáis falarán tamén das medidas dese concello para eliminar o feísmo e conservar o entorno rural galego. Falar sobre o valor da pedra e da madeira, xa que a casa é de pedra e o peche exterior tamén de pedra. Aclarar desde produción se se vai facer. 
 LISTA DE BRICONSELLOS PARA ESTE CAPÍTULO:
BRICONSELLOS: Javier pode contar como colocar esas columnas para soportar o tellado do cenador.


BRICONSELLOS: Carlos explicará logo como fai para revestilo

BRICONSELLOS: Carlos explicará como fai as portas de madeira, cando faga as portas do lateral da casa.
BRICONSELLOS: Olalla contará como recuperar o carro como mesa e darlle unha segunda vida a ese elemento
BRICONSELLOS: Moncho da tella falará sobre a construción do canalón e a maquinaria que teñen para facelo
BRICONSELLOS: Javier pode falar do proceso do enfoscado ou do caleado. En qué consiste? Que materiais hai que usar?

7. 10 min COMEZO DA OBRA. Cae o leñeiro e comezan os medos de Dositeo
Javier comeza a colocar os pilares de suxección para colocar o tellado do galpón 1.
Dositeo achégase dubitativo e pregúntalle a Javier con moito respeto que para que son esas columnas. Javier explica que para soportar o novo cenador, que como van tirar esa parede (a parede da esquerda) hai que sopórtalo sobre algo. Dositeo “treme” con iso. “Buff, xa lle dixen a Rosa que eu teño que consultar iso, non sei se os meus irmáns quererán tirar esa parede.

Rosa chegará e intercederá na situación. Diralle a Dositeo que se ten que decidir dunha vez que non podemos estar agardando por el porque xa empezamos cos retrasos na obra. Dille a Javier que siga colocando as columnas que sexa como sexa faremos o tellado e que retire o fibrocemento da dereita mentres Dositeo toma unha decisión. Dositeo tamén dubida con isto: “Iso tamén é necesario tiralo? Vai entrar o auga por aí…” . Rosa tranquiliza a Dositeo e dille que confíe nel e que lle da un día para tomar esa decisión. 
Ao día seguinte (será o mesmo Luns a última hora), cando chegue o seu irmán (que dará a sensación por como fala Dositeo que é un ogro), resulta que o seu irmán é encantador e que non ten ningún problema. “Dositeo, pero para que queres esa parede??? Veña oh.” Pide unha mandarria e el mesmo comeza a tiralo ante a mirada de sorpresa de Dositeo.
Rosa continúa coa visita e vai cara o leñeiro onde está a comezar Carlos. Carlos xa está para comezar e Rosa está contenta porque iso parece que vai marchar ben. Cando Carlos mete o primeiro martillazo toda a parede de madeira vense abaixo, incluida a leña.
Todos botan as mans á cabeza, sobre todo Dositeo

CONFESIONARIO DOSITEO: “Ai, ai, ai. A ver como lle explico isto aos meus irmáns…”

Rosa treme. Entre o arranque do galpón e a caída do leñeiro xa comezan con retraso e perdas. Rosa vai dar unha volta pola finca e fíxase no peche do frente. Entón á volta , mentres Olalla e Carlos recuperan o estropicio, Rosa dille aos operarios que renuncien ao frente do peche, que camuflaremos os piares con pintura e recuperaremos o portal tamén pintándoo acorde e pedindo algo de madeira a maiores poderemos facer o leñeiro.
CONFESIONARIO CARLOS E OLALLA: “Puff. O que menos esperábamos é que á primeira de cambio fora a virse todo abaixo. Vaia loucura..”

Rosa volve a chamar a Javier para darlle un apunte técnico que provoca tamén un custo engadido. “A miña idea era recliclar as viguetas do Galpón 1 para o Galpón 2. Pero finalmente como imos conservar o tellado do galpón 2 imos ter que traer unhas viguetas para aquí e xa é otro coste engadido a toda a historia.” “E se aínda encima este home non se decide imos acumular retrasos e se nos vai complicar a obra”  Javier respóndelle que bueno, que mentres pensa que facer con esa parede el pode ir pintando algo da parte traseira pero por culpa diso os da tella vanse retrasar un día e imos a andar apurados.

Rosa anima ao seus compañeiros pero marcha desacougada. A obra comezou con moi mal pé. O retraso provocado pola caída do leñeiro e polas dúbidas de Dositeo non puido ser peor. Un dos peores arranques de Galicia Bonita.
Dositeo queda nervioso falando por teléfono. A voz en off estará a aclarar que Dositeo está falando co seu irmán
8. 3 min O IRMÁN DE DOSITEO

Ao día seguinte aparece o irmán de Dositeo. Todo o contrario ao que parecía aparentar Dositeo. Un home alegre e comprensivo que dille que para que se preocupa que ese galpón non vale nada: “Cando estaban papá e mamá aínda bueno que tiñamos o tractor pero agora para que o queres, xa puideches tirar enteira esta merda…” Dositeo sorpréndese ante a risa controlada de Javier. 
CONFESIONARIO IRMÁN DE DOSITEO: “O meu irmán sempre está igual, nunca toma as decisión por el só… Sempre precisa dunha axuda…”

O irmán de Dositeo colle a mandarria e comeza a tirar co muro como se nada.

Rosa e Javier respiran tranquilos, por fin a obra comeza.

CONFESIONARIO DE JAVIER: “Se o chego a saber antes ese muro xa non estaba aí, dígocho eu…”
9. SEGUNDA VISITA DE ROSA. Problema coa tella e muro do veciño.
Rosa volve a visitar a obra. O galpón 1 parece ir avanzando aínda que faltan cousas como a tella e máis. Hai cousas xa pintadas e o galpón 2 medio enfoscado. Carlos xa ten case rematada a leñeira e está empezando co galpón 1.
Parece ir todo bastante ben a pesares do retraso inicial (que hai que recalcar que segue aí). Entón Rosa pregunta a Javier como vai o muro de fóra que cando o pensa enfoscar. Javier dille que pensaba que se anulara o do muro porque Dositeo non quere molestar ao veciño. Rosa flipa cos medos de Dositeo. Rosa e Javier reúnense con Dositeo. Rosa dille que ten que chamar ao veciño que ese muro non pode quedar así a medias que se ve desde a carretera. Dositeo dille que non quere molestalo e Rosa insiste que iso non é ninguna molestia pero que hai consultalo.
CONFESIONARIO DOSITEO: O que me faltaba agora, ter que falar co veciño polo muro. Se o chego a saber non me meto…

Dositeo finalmente di que o vai intentar a ver. Rosa dille que non é cuestión de inténtalo que estamos perdendo moitísimo tempo en cousas que deberían estar arranxadas, que non pode ser e marcha con Javier. 

Nese momento chega o camión da tella. O camión da tella ven equivocado. En lugar de tella roxa traen tella negra. Rosa flipa. Nada pode saír peor xa. Vese a Rosa chamando por teléfono e o camión marcha de volta. Aproveitando que os operarios da tella están agardando. Rosa pídelles que por favor, boten unha man a Carlos e a Olalla a ordenar todo o material porque senón vanse atragantar. Eles aceptan. Montaxe tipo los 7 enanitos e blancanieves. OLLO CON ESTA PARTE: REALIZACIÓN E MONTAXE. Isto habería que rodalo o martes, co cal, non se podería ver como está o galpón 1 nin nada máis. Teriamos que ser capaces de insertala no medio e saltarnos a orde cronolóxica. Moi importante.
Mentres tanto, SECUENCIA FICCIÓN: Vemos a Dositeo dando voltas ao redor do seu teléfono para chamar. Non se atreve, non se atreve e non se atreve. Vai cara afora e mira para o muro co teléfono na man, parece chamar pero non se atreve. Dá outra volta e finalmente decide chamar. Non se ve o que di. (HAI QUE FACER UNHA MONTAXE COÑERA, entre que chama e que non chama con música de fondo e os obreiros mirando para el flipando. 

SECUENCIA FICCIÓN CO VECIÑO: SIMILAR AO DO IRMÁ. O veciño debe ser encantador e poñer todo facilidades para que Dositeo quede como un meduca sen motivo… Incluso o veciño podería botar unha man a pintar o muro enfoscado por Javier ou a facer a masa.

10.  ÚLTIMA VISITA DE ROSA E ÚLTIMO PROBLEMA
Cando Rosa chega finalmente, a obra está moito máis avanzada, os carpinteiros están a ultimar os detalles do galpón e quedan algunhas cousas de albanelería; con algún retraso pero bastante avanzado. A visita debe ser moi cordial neste caso. Os currantes fixeron todo o posíbel e máis.
Sen embargo Rosa aínda pide máis. Xa sei que vos pedín moitísimo e cumplíchedes de sobra pero aínda vos pido un último esforzo. Rematádeme a soleira de madeira do galpón. Os carpinteiros dinlle que non é posible, que non poden facer miragres. Rosa segue pedindo o favor, dixo que a pesar de todo ela tivo que renunciar a bastantes cousas como o frente do peche e que ao final todo ese gran esforzo que están a facer non vai lucir por culpa de non ter un chan á altura. “Non imos deixar este chan así de terra…” Carlos dille que aínda lle quedan por facer as portas da cuadra e Olalla que aínda teñen que pintar o portal e as columnas. Rosa pídelles o favor, que aínda que sexa non fagan as portas pero que lle fagan algo nese chan. Eles dinlle que imposible e Rosa marcha desilusionada. Non pode pedirlle máis aos seus socios. Fixeron o imposible.
11.  5 min. RESULTADO FINAL DA OBRA

Como sempre todo está perito e finalmente Javier fixo unha soleira de formigón e colocoulle unhas pedras de pizarra. Rosa flipa porque a solución é xenial. Quizáis mellor que facelo de madeira. Dositeo quedou contentísimo coa obra. Pode estar tamén o seu irmán véndoa e comentando a xogada.
RODAR CONFESIONARIOS DOS CURRITOS E DE DOSITEO POSTERIORES AO FINAL DA OBRA

12.  3 min. A SORPRESA

Despois de ver o incrible que quedou todo Olalla aínda se garda unha sopresa coma sempre. Qué fixeron cos cans e o seu resgardo???? Tachán tacháaaaan. Agora se resgardan no galpón dous. Viva Viva!

TODOS RIN FELICES E CONTENTOS E COMEN PERDICES
